
Motivi invokati: ksur tal-Artikolu 78(1)(f) tar-Regolament Nru 207/2009, moqri flimkien mal-Artikolu 76 ta’ dan l-istess 
regolament u mar-Regola 22(3) tar-Regolament Nru 2868/95; ksur tal-Artikolu 53(1)(a) tar-Regolament Nru 207/2009; 
kunflitt, meta jittieħed inkunsiderazzjoni t-tkabbir tal-Unjoni, bejn it-trade mark Komunitarja rreġistrata wara dan it-tkabbir 
u trade mark nazzjonali rreġistrata qabel dan it-tkabbir. 

Rikors ippreżentat fil-21 ta’ Mejju 2014 – The Smiley Company vs UASI – The Swatch Group 
Management Services (HAPPY TIME)

(Kawża T-352/14)

(2014/C 245/33)

Lingwa tar-rikors: l-Ingliż

Partijiet

Rikorrenti: The Smiley Company SPRL (Brussell, il-Belġju) (rappreżentanti: I. Helbig, P. Hansmersmann u S. Rengshausen, 
avukati)

Konvenut: L-Uffiċċju għall-Armonizzazzjoni fis-Suq Intern (Trade marks u Disinni)

Parti oħra quddiem il-Bord tal-Appell: The Swatch Group Management Services AG (Biel, l-Isvizzera)

Talbiet tar-rikorrenti

— tannulla d-deċiżjoni tal-Ewwel Bord tal-Appell tal-Uffiċċju għall-Armonizzazzjoni fis-Suq Intern (Trade marks 
u Disinni), tas-6 ta’ Frar 2014, fil-Każ R 1497/2013-1;

— tiċħad l-oppożizzjoni permezz ta’ bidla fid-deċiżjoni kkontestata;

— tordna lill-UASI jħallas l-ispejjeż tar-rikorrenti quddiem il-Qorti Ġenerali u tordna lill-intervenjenti tħallas l-ispejjeż tar- 
rikorrenti quddiem il-Bord tal-Appell.

Motivi u argumenti prinċipali

Applikanti għat-trade mark Komunitarja: ir-rikorrenti

Trade mark Komunitarja kkonċernata: it-trade mark verbali “HAPPY TIME” għal prodotti u servizzi fil-klassijiet 14 u 35 – 
Applikazzjoni għal trade mark Komunitarja Nru 10 106 813

Proprjetarju tat-trade mark jew tas-sinjal invokat insostenn tal-oppożizzjoni: The Swatch Group Management Services AG

Trade mark jew sinjal invokat: reġistrazzjoni internazzjonali, li tindika lill-Unjoni Ewropea, tat-trade mark verbali “HAPPY 
HOURS” għal servizzi fil-klassijiet 35 u 37

Deċiżjoni tad-Diviżjoni tal-Oppożizzjoni: oppożizzjoni milqugħa parzjalment

Deċiżjoni tal-Bord tal-Appell: appell miċħud

Motivi invokati: ksur tal-Artikolu 8(1)(b) tar-Regolament Nru 207/2009 

Rikors ippreżentat fit-30 ta’ Mejju 2014 – Al Naggar vs Il-Kunsill

(Kawża T-375/14)

(2014/C 245/34)

Lingwa tal-kawża: il-Franċiż

Partijiet

Rikorrenti: Shahinaz Abdel Azizabdel Wahab Al Naggar (il-Kajr, l-Eġittu) (rappreżentanti: J.-F. Bellis, R. Luff, A. Bailleux, 
Q. Declève, P. Vovan, S. Rowe u A. Yehia, avukati)

Konvenut: Il-Kunsill tal-Unjoni Ewropea

Talbiet tar-rikorrenti

— tiddikjara r-rikors ammissibbli u fondat;

— tannulla d-Deċiżjoni 2014/153, sa fejn din tipproroga, sat-22 ta’ Marzu 2015, il-miżuri restrittivi kontra r-rikorrenti li 
jinsabu fid-Deċiżjoni tal-Kunsill 2011/172/PESK dwar miżuri restrittivi diretti kontra ċerti persuni, entitajiet u korpi fid- 
dawl tas-sitwazzjoni fl-Eġittu;

— tikkundanna lill-Kunsill tal-Unjoni Ewropea għall-ispejjeż tal-kawża.

Motivi u argumenti prinċipali

Insostenn tar-rikors tagħha, ir-rikorrenti tinvoka ħames motivi.

1. L-ewwel motiv huwa ibbażat fuq ksur tal-Artikolu 1 tad-Deċiżjoni 2011/172 (1), sa fejn ir-rikorrenti ma ġietx 
irrikonoxxuta hija stess – jew saħansitra identifikata bħala – responsabbli għal misapproprjazzjoni ta’ fondi pubbliċi, 
iżda tkun suġġetta għal miżuri restrittivi minħabba s-sempliċi fatt li hija l-mara ta’ Ahmed Abdelaziz Ezz (“A. Ezz”).

2. It-tieni motiv huwa ibbażat fuq ksur tal-Artikolu 6 TUE moqri flimkien mal-Artikoli 2 u 3 TUE u l-Artikoli 47 u 48 tal- 
Karta tad-Drittijiet Fundamentali tal-Unjoni Ewropea, sa fejn id-Deċiżjoni 2014/153 (2) hija bbażata b’mod żbaljat fuq il- 
preżunzjoni inkonfutabbli li ma hemm ebda riskju tal-ksur tad-drittijiet fundamentali tar-rikorrenti fil-kuntest tal- 
proċeduri mressqa kontriha fl-Eġittu.

3. It-tielet motiv huwa ibbażat fuq ksur tal-Artikoli 7, 16 u 17 tal-Karta tad-Drittijiet Fundamentali tal-Unjoni Ewropea, sa 
fejn id-Deċiżjoni 2014/153 timponi restrizzjonijiet sproporzjonati għad-dritt għall-ħajja pivata, għad-dritt ta’ proprjetà 
u għal-libertà ta’ impriża tar-rikorrenti.

4. Ir-raba’ motiv huwa ibbażat fuq il-ksur tal-Artikoli 41, 47 u 48 tal-Karta tad-Drittijiet Fundamentali tal-Unjoni Ewropea, 
sa fejn id-Deċiżjoni 2014/153 ma tkunx akkumpanjata minn motivazzjoni adegwata u suffiċjenti u tkun adottata bi 
ksur tad-dritt għal smigħ tar-rikorrenti.

5. Il-ħames motiv huwa ibbażat fuq żball manifest ta’ evalwazzjoni sa fejn, (i) ir-rikorrenti qatt ma kienet se tkun suġġetta 
għal xi investigazzjoni ġudizzjarja abbażi ta’ misapproprjazzjoni ta’ fondi pubbliċi; (ii) l-imgiba ta’ A. Ezz tikkostitwixxi 
mġiba normali tal-ħajja tan-negozju u għalhekk ma tistax tiġi kkunsidrata bħala misapproprjazzjoni ta’ fondi pubbliċi, 
u (iii) fil-mument tal-adozzjoni tad-Deċiżjoni 2014/153, il-Kunsill ma ħax inkunsiderazzjoni l-fatt li, tliet snin wara l- 
adozzjoni mill-ewwel miżuri, is-sitwazzjoni legali ta’ A. Ezz tibqa’ minn tal-inqas inċerta.

(1) Deċiżjoni tal-Kunsill 2011/172/PESK tal-21 ta’ Marzu 2011, dwar miżuri restrittivi diretti kontra ċerti persuni, entitajiet u korpi fid- 
dawl tas-sitwazzjoni fl-Eġittu (ĠU L 76, p. 63).

(2) Deċiżjoni tal-Kunsill 2014/153/PESK, tal-20 ta’ Marzu 2014, li temenda d-Deċiżjoni 2011/172/PESK dwar miżuri restrittivi diretti 
kontra ċerti persuni, entitajiet u korpi fid-dawl tas-sitwazzjoni fl-Eġittu (ĠU L 85, p. 9).

Rikors ippreżentat fit-30 ta’ Mejju 2014 – Yassin vs Il-Kunsill

(Kawża T-376/14)

(2014/C 245/35)

Lingwa tal-kawża: il-Franċiż

Partijiet

Rikorrenti: Khadiga Ahmed Ahmed Kamel Yassin (il-Kajr, l-Eġittu) (rappreżentanti: J. Bellis, R. Luff, A. Bailleux, Q. Declève, 
P. Vovan, S. Rowe u A. Yehia, avukati)

Konvenut: Il-Kunsill tal-Unjoni Ewropea

